
NAMMINERSORNERULLUTIK OQARTUSSAT   GRØNLANDS HJEMMESTYRE 

Naalakkersuisut siulittaasuat

Landsstyreformanden

Hr. Inatsisartunut ilaasortaq Palle Christiansen
c/o Inatsisartut Allattoqarfiat
Maani 
  
 

§ 36, imm. 1-imut apeqqut nr. 2009-003

Inatsisartut suleriaasianni § 36, imm. 1 naapertorlugu apeqqutigisatit matumuuna 
akineqarput.   

Apeqqut 1:  
Pisortat  suliffeqarfiutaat  sorliit  namminersortunngorsarnissamut  piareersimanesut 
sukumiisumik piareersaaffigalugit suliaqarfigineqarnissaat qaqugu Naalakkersuisut 
suliaralugu aallartinnissaat naatsorsuutigaat.

Akissut: 
Naalakkersuisunit nalunaarutigineqassaaq ingerlatseqatigiiffiit pisortanit 
pigineqartut namminersortunngorsarnissaat qanoq piareersimaffigitigineqarnersoq 
ingerlaavartumik nalilersorneqartuarmat. Taamaattorli paasinarpoq ajorluartumik 
ingerlatseqatigiiffiit amerlaqisut ataatsimut isigalugit suli inuiaqatigiinnut 
sullissisuupput, taamaammallu namminersortunngorsaanissaq tamatigut 
tulluartuuneq ajorluni. 

Naalakkersuisut, soorlu Finn Karlsen oqartoq, inuussutissarsiorlutik 
namminersortut pisortanit sapinngisamik unammillerneqannginnissaat annertuumik 
nakkutigisaraat. Kikkut tamarmik soqutigisaraat avatitsinniittut sulisitsisullu 
namminersortut imatut isumaqalissanngitsut nunarput matoqqasumik niuerfiusoq 
naalagaaffimmillu aqunneqartoq, kisiannili akerlianik niuernermik 
ingerlatsivigissallugu pilerinartuusoq. 

Naalakkersuisut Nunami Namminermi Pissutsinut aamma Ingerlatseqatigiiffinnut 
Immikkoortortaqarfik peqatigalugu aktieselskabit Namminersornerullutik 
Oqartussanit tamakkiisumik ilaannakortumilluunniit pigineqartut 
misissorneqaqqissaarnissaat qanittukkut aallartippaat. Taamatut misissuinermi 
ingerlatseqatigiiffiit ataasiakkaat immikkoortillugit misissoqqissaarneqarput, 
taakkununnga ilanngullugit siunissami unamminartuusinnaasut kiisalu 
ingerlatseqatigiiffinnut ataasiakkaanut tunngatillugu namminersortunngorsaanissaq 
sutigut periarfissaqassanersoq. 

Apeqqut 2:       

Piareersaaffigalugit suliaqarnerit Inatsisartunut saqqummiunneqarnissaq qaqugu 
pissanersoq Naalakkersuisut naatsorsuutigaat. 

Akissut: 
Naalakkersuisut taamatut piareersaalluni suliaqarnissamut erseqqinnerusumik 
ulluliinissamik suli aalajangiussaqanngillat. Soorunami tulluarnerpaajussaaq 
upernaakkut ataatsimeersuarnerit tamaasa utaqqeqqaaraanni, taamaaliornikkut 
Naalakkersuisut ukiumut qaangiuttumut ukiumoortumik nalunaarusiat 
taamaalillutillu paasissutissat nutaanerpaat pigilereersimassammatigik. 
Ataatsimeersuarnerit kingullerpaat 2009-mi maajip naalernerani 
ingerlanneqassapput, taamaammallu suliamik taamaattumik tunniussinissamut 
piffissaliussaq 2009-mi juulip aallartinnerani pissaaq. 

Inussiarnersumik inuulluaqqusillunga

Hans Enoksen

